
Pérmbledhje

Né dialektologjiné shqiptare jané
arritur rezultate t& lakmueshme. Jané
pérshkruar pothuajse té gjitha té fol-
met shqipe, jané hartuar punime
pérgjithésuese si dhe jané botuar e ri-
botuar disa tekste universitare shumé
té vlefshme.! Deri mé tani jané shkruar
shumé monografi dialektore. Cdonjéra
nga to, duke marré parasysh kohén
kur éshté shkruar, ka vleré t&¢ madhe.
Megjithkété, njé numér jo i vogél mo-
nografish jané kopje e njéra-tjetrés.
Fjala vjen, pothuajse pér ¢do té folme
gege thuhet se ka zanore hundore,
pa u saktésuar se hundorésia éshté e
tipit fonetik apo fonologjik. Andaj, nga
pérshkrimet e deritashme dialektore
véshtiré se mund té krijohet mozaiku
i ploté i sistemit vokalik té geggrishtes,
sepse pér shumé té folme t& dhénat pér
vlerén fonologjike té gjatésisé dhe té
hundorésisé sé zanoreve jané té pakta
ose mungojné fare, rrjedhimisht edhe

nuk éshté pércaktuar me saktési inven-
tari i fonemave pér disa té folme.

Dihet se brendapérbrenda gegéri-
shtes dallimi fonologjik i zanoreve
gojore me zanoret hundore nuk éshté
dukuri e pérgjithshme, sepse népér té
folme ka larmi.

Né ndérgjegjen e folésve nuk éshté
gjithnjé e qarté vlera e hundorésisé.
Kjo tregon se gegérishtja né céshtjen
e hundorésisé sé zanoreve gjendet né
njé fazé kalimtare: pjesa mé e madhe e
té folmeve té néndialektit verior gegé
e ruan tipin fonologjik té hundorésisé,
ndérsa njé numér i madh té folmesh té
néndialektit t& gegérishtes jugore (veg-
mas té folmet e skajshme lindore, prij-
né ato t& Maqedonisé) kané evoluar né
tipin fonetik t& hundorésisé. Edhe atje
ku ruhet dallimi fonologjik i mung-
esés pérkundér pranisé sé hundorésisé
sé zanoreve né sajé té tradités, vlera
fonologjike po zbehet. Né mjaft krahi-
na té Geggrisé dallimi zanore gojore ~



ASLLAN HAMITI

zanore hundore éshté rrafshuar. Fjalét
jané kthyer né homofone, duke ia léné
kontekstit diferencimin e kuptimit.

Té arriturat teorike dhe praktike
té dialektologjisé shqiptare si dhe t&
gjuhésisé shqiptare e té gjuhésisé sé
pérgjithshme duhet zbatuar edhe né
pérshkrimet dialektore.

Fjalét kyge: fonemé, zanore, hundo-
rési, gjatési, kundérvénie, fonologjizim,
defonologjizim

1. Hyrje

Dukuria e hundorésisé dhe e gjaté-
sis¢ sé zanoreve né gjuhén shgipe
ka ngjallur interesim t¢ madh ndér
gjuhétarétshqiptaré dhetéhuaj, rrjedhi-
misht pér kéto dukuri jané shkruar
disa artikuj e studime t& ndryshme.

Toskérishtja dhe shqipja standarde
kané gjatési zanoresh té tipit fonetik.
Zanoret e gjata jané nuanca kombina-
tore dhe pérgjithésisht mungon kun-
dérvénia fonologjike té& shkurtra ~ t&
gjata. Gjatésia e zanoreve né toskérishte
ka karakter pozicional dhe kombinator,
ndérsa né gegérishte gjatésia e zanor-
eve shpeshheré ka vleré fonologjike.

Nuk ka dyshim se gjatésia fonolo-
gjike e zanoreve éshté tipar i vokalizmit
té gegérishtes. Megjithaté, né disa
pérshkrime té té folmeve té vecanta
gege gjatésia e zanoreve nuk trajtohet
né ményré t& duhur, pérkatésisht nuk
vértetohet vlera funksionale e tyre dhe
nuk pércaktohet inventari i fonemave
zanore té shkurtra pérballé fonemave

zanore t€ gjata. Nga ana tjetér, tani
mé kemi edhe monografi q¢ mund
té shérbejné si model ku zanoret jané
véshtruar si nga aspekti fonetik ashtu
edhe nga ai fonologjik. Prof. Bahri Beci
né té folmen e Shkodrés ka analizuar
njé numér t&é madh fjalésh njérrokéshe
e shumeérrokéshe né rrethime té ndry-
shme té zanoreve. Sipas késaj mono-
grafie, zanoret e shkurtra shqiptohen
né intervalin prej 20 deri mé 8 té qindta
té sekondés, ndérsa té gjatat midis 42-
20 gs. Vlerésim i pérgjithshém éshté se
raporti i gjatésisé fizike t& zanoreve té
gjata pérkundér zanoreve té shkurtra
né té folmen e Shkodrés éshté 2:1.2

Gjatésia e zanoreve nuk varet nga
faktoré thjesht fonetiké, por éshté ti-
par i vazhdueshém i fonemave, sepse
vetém né bazé t& gjatésisé fonemat
e shkurtra i vihen pérballé fonema-
ve té gjata, duke krijuar opozicion
fonologjik. Kundérvénia e kétille e
fonemave, né mungesé té treguesve té
tjeré, pérdoret pér dallimin e kuptimit
té fjaléve ose té formave gramatikore.
Kjo bén gé zanoret e shkurtra nga gje-
gjéset e tyre té gjata t& luajné rolin e
fonemave té veganta né gjuhé. Rrjedhi-
misht, késhtu dalin dy seri fonemash
zanore né rrokje té theksuar: fonema té
shkurtra /a/, /e/, /i/, /o/, /u/, [y/
dhe fonema té gjata /a:/, /e:/, /i/, /
o/, Ju/, [y

Gjatésia e zanoreve né té folmet
gege duhet vézhguar jo vetém nga
piképamja fonetike, por edhe nga
kéndvéshtrimi fonologjik. Si¢ dihet,

kundérvnia zanore e shkurtér ~ za-
nore e gjaté shérben shpesh si mjet
fonologjik pér té dalluar kuptimin
e disa cifteve minimale fjalésh, vec-
mas pér diferencimin e formave mor-
fologjike té fjaléve, si mdz ~ ma:z (méz
- ajke), ¢dj ~ caj (pije e nxehté freskuese
- ¢aj dru), kos ~ ko:s (kosi - kosa), shpdt
~ shpa:t (shpati - shpata), mdll ~ ma:ll
(malli - malléngjim), hall ~ ha:ll (brengé
- hallé-a), shtat ~ shta:t (trup - shtatg),
boj ~ bo;j (trup - ngjyré) etj.

Gjatésia si mjet fonologjik ka pér-
dorim té dendur, sidomos pér dallimin
e formave morfologjike. Késhtu, disa
emra dallohen sipas gjinisé apo numrit,
si dhe disa folje dallohen né ményrg,
kohé dhe veté. Pérgjithésisht, né ciftet
e fjaléve me kundérvénie fonologjike t&
gjatésisé sé zanoreve té theksuara, em-
rat né numrin njéjés dhe ata té gjinisé
mashkullore shgiptohen me zanore té
shkurtér, ndérsa shumési i tyre dhe
gjinia femérore pérkatése me zanore
té gjaté, si: (mashkullore ~ femérore):
plak ~ pla:k, kundt ~ kuna:t, kriishk ~ kru:
shk etj.; (njéjés ~ shumés): vesh ~ ve:sh,
dham ~ dha:m, fyshék ~ fyshe:k, dyshék ~
dyshe:k, oxhdk ~ oxha:k, baxhandk ~ baxha-
nazk, dollap ~ dolla:p etj.?

Konstatimi i pérgjithshém se toskeéri-
shtja dhe shqgipja standarde nuk kané
fonema zanore hundore, ndérsa gegéri-
shtja ka njé inventar vokalik prej tri seri
zanoresh: a) zanore gojore té shkurtra,
b) zanore gojore té gjata, dhe c) zanore
hundore éshté i diskutueshém. Duhet

rishqyrtuar vlera fonologjike e zanore-
ve hundore té gegérishtes. Mendojmé
se kundérvénia e gjatésisé sé zanoreve
dhe hundorésia e tipit fonetik éshté
mbarédialektore gege, por, hundorésia
né piképamje fonologjike nuk ka vleré
absolute. Gjykojmé se hundorésia e za-
noreve tani mé éshté defonologjizuar
jo vetém né néndialektin e gegérishtes
jugore, por edhe né shumé té folme té
néndialektit té gegérishtes veriore. Pér
ta pérdéftuar kété, pérshkrimi i siste-
mit vijor (segmentor, linear) ve¢mas té
té folmeve gege né té ardhmen duhet
béré si nga aspekti fonetik, ashtu edhe
nga ai fonologjik.

Fonetikanét kané shpjeguar prej
kohésh se hundorésia shtrihet si ndér
zanoret qé i prijné ashtu edhe ndér
ato gqé ndjekin njé bashkétinggllore
hundore. Ky hundorézim éshté fryt i
Ppérshtatjes nyjétimore té zanoreve nén
ndikimin e bashkétingélloreve né kon-
takt, i pérzierjes sé fazés sé fundit t&
tingullit paraprak me fazén e fillimit t&
tingullit pasues, pérkatésisht t& ndry-
shimeve kombinatore qé shkaktohen
pér shkak té akomodimit t& organeve
té té folurit* Zanorja /&/ e theksuar
nuk bén pjesé né inventarin vokalik t&
té folmeve gege, ndérsa /o/-ja nuk i
nénshtrohet ligjit t& hundorésisé. Pran-
daj, népér té folmet gege me hundorési
mund té dégjojmé 6 zanore /i/, /9/,
/6/,/¢&/,/a/,/0/ e mé pak.

Si¢ dihet, né té folmet e gegérishtes
shqiptohen me timbér hundor ato za-
nore gé gjenden ose dikur jané gjen-

dur né pozité para bashkétingélloreve
hundore [m, n, nj], sipas skemés zanore
+ bashkétingéllore hundore > zanore hun-
dore ([a] + [n] = [a] = /4/).

Eshté pranuar nga té gjithé se zano-
ret hundore, krahas atyreve gojore
dikur kané qené t& mbaré shgipes,
me intensitet mé t& ulét né té folmet
e gegérishtes dhe me intensitet mé t¢
larté né ato té toskérishtes, por né njé
fazé té zhvillimit té saj, né té folmet e
Jugut rotacizmi (shndérrimi i /n/-sé
ndérzanore né /r/, qé ka vepruar para
mé se 1300-1500 vjetésh)® shkaktoi
edhe chundorézimin e zanoreve.

Ka zanore me hundorési né kéto
pozicione:

a) pérpara bashkétingglloreve hun-
dore;

b) pas bashkétinggélloreve hundore;

c) né mes dy bashkétingélloresh
hundore;

¢) kur pas zanores ka gené njé bash-
ketinggllore hundore qé ka réng;

d) hundorési pér ngjashméri (ana-
logji).

Né pérshkrimin dialektor té ¢do té
folmeje gege kundérvénia e fonemave
zanore té theksuara hundore me fone-
mat gojore duhet paré né cifte mini-
male fjalésh, si p.sh.:

e Jai/ ~ /a:/: han (ata hané) ~ han
“héne”, va:th-i ~ va:th-t “véthét”;

e /a:;/ ~ /a/: kirm “kémbé” ~ kam
(uné), ha:n “héné” ~ han (ai ha), atd
“ate” ~ata, ktd “kete” ~ kta “keéta”;

e /d/~/d/: lam (ne) “lam” ~ li:m

“lémé”, kan “kan&” ~ ka:n “kéng”;

° Jei/ ~ &/ ve: “vez&” ~veé: ”(ung)
vée”;

e /i/ ~ /T/: mi (djemt e) “mi” ~
mi: “miu”etj., por ato mund té jené t&
ndryshme nga njé e folme né njé té
folme tjetér.

Né qofté se njé e folme ka cifte t&
tilla ose té ngjashme fjalésh, atéheré
mund té nxirret pérfundimi se ajo e
folme, pérvec gojoreve, ka fonema
té vecanta hundore, qé krijojné edhe
seri fonemash mé vete, té cilat mund
t'i quajmé zanore hundore. Nga ana
tjetér, nése nuk kemi cifte fjalésh té
tilla, rrjedhimisht realizimet e zanor-
eve me timbér hundor jané variante
kombinatore té fonemave pérkatése
gojore, ato nuk krijojné seri té posagme
fonemash dhe mund té quhen zanore
té hundorézuara.

2. Formulimi i problemit

Megjithése shqiptimi i ndérhund-
shém i zanoreve né té folmet Veriore t&
shqipes ka térhequr vémendjen e shu-
mé gjuhétaréve shqiptaré dhe té huaj,
prapé kané mbetur pa u sqaruar pér-
fundimisht disa ¢éshtje té réndésishme:

1. Cilat té folme gege kané fonema
zanore hundore e cilat kané zanore té
hundorézuara?

2. Cfaré inventari vokalik kané té
folmet veg e veg?

3. Cfaré kundérvéniesh krijojné ato
me zanoret e tjera hundore e gojore?

4. Cfaré shkalle t& hundorésisé kané
ato?

5. Vallé né gjendjen e sotme hundoré-
sia e zanoreve né té folme té vecanta
gege éshté defonologjizuar apo jo?

6. A formojné zanoret hundore né
mbaré gegérishten seri zanoresh mé
vete apo diku jané variante kombina-
tore té zanoreve pérkatése gojore?

Me kété kumtesé té shkurtér nuk
métojmé se mund té japim pérgjigje
né kéto c¢éshtje, por po i parashtroj si
njé nga detyrat tona té pérbashkéta qé
duhet zgjidhur né té¢ ardhmen me njé
bashkérendim té punés, jo vetém pér
kété problematiké, por edhe pér céshtje
té tjera té dialektologjisé e té gjuhésisé
shqiptare né pérgjithési.

Bie fjala, ka mundési té hartohet njé
pyetésor dialektor i vecanté pér vieljen
e materialit né fushén e fonetikés e té
fonologjisé, né té cilin do t& pérfshihen
pyetie pér kundérvéniet fonologjike
té zanoreve sipas mungesés ~ pranisé
sé hundorésisé dhe ai t& béhet publik
né fagen elektronike t& Alb-shkencés.
Materialet e siguruara pérmes késaj
forme té grumbullohen, sistematizo-
hen dhe pérpunohen, natyrisht duke
u mbéshtetur edhe né té dhénat qé
mund té sigurohen edhe nga punimet
e deritashme.

Né studimet e deritashme dialek-
tore pér té folme té vecanta gege vére-
het njé larmi e madhe. Kjo laryshi éshté
e natyrshme po té kihet parasysh se:

a) Pérshkrimi i té folmeve tona éshté
béré brenda njé periudhe kohore 50-60
vjecare, kryesisht pas Luftés sé¢ Dyté
Botérore e deri mé tani.

b) Njé numér jo i voggl gjuhétarésh
jané marré me studime dialektore né
fazén e hershme té pjekurisé profesio-
nale.

¢) Gjaté vjeljes sé materialit dialek-
tor dhe pérpunimit té tij jané pérdorur
metoda kérkimore-shkencore té ndry-
shme.

¢) Veshi ka gené dhe vazhdon té jeté
edhe sot e késaj dite aparati i vetém i
pérshkrimit té té folmeve tona, ndérsa
“Atlasi dialektor i gjuhés shqipe” ende
éshté i panjohur pér opinionin e gjeré
shkencor, edhe pse sipas t& dhénave
té fundit éshté botuar véllimi i paré i
késaj vepre madhore.

d) Sistemi tingullor né disa pérsh-
krimetéfolmeshéshté paraqiturshkara-
zi, vetém né aspektin fonetik, ndérsa
mungon piképamija fonologjike.

Fjala vjen, mund té lexojmé pér-
shkrime té folmesh gege ku thuhet
se “akécila e folme pérve¢ zanoreve
gojore ka edhe zanore hundore”, por
nuk jepen cifte minimale fjalésh pér té
pérdéftuar vlerén fonologjike té tyre, e
as nuk saktésohet inventari i fonemave
zanore. Eshté e vérteté se cdo e folme
gege ka zanore té hundorézuara. Pra,
mungon véshtrimi fonetiko-eksperi-
mental (deri mé tani kemi vetém njé t&
keétij lloji pér té folmen e Shkodrés) dhe
ai fonologjik (me disa pérjashtime).
Kuptohet se vézhgimet eksperimen-
tale kérkojné mjete teknike ndihmése
té posagme, laborator té fonetikés eks-
perimentale, té cilin fatkeqésisht nuk
e kemi as né Shqipéri, as né Kosové e

as né Magedoni. Pér kéndvéshtrimin
fonologjik té sistemit tingullor t& té fol-
meve lipset njé pérgatitje e nevojshme
teorike dhe njé pérkushtim e puné se-
rioze, ve¢gmas tani kur literatura pér-
katése teorike® dhe modelet e mira
té monografive dialektore nuk mun-
gojné.” Praktikisht, pér ¢do t& folme
fonemat duhet identifikuar népérmjet
kundérvénieve fonologjike (kuptim-
dalluese ose gramatikore).

3. Mendim pér zgjidhjen

e problemit

Prania e hundorésisé sé zanoreve
éshté vértetuar né shumicén e té fol-
meve té néndialektit t& gegérishtes
veriore, si né grupin veriperéndimor
ashtu edhe né grupin verilindor, si né
té folmen e Shkodrés, Nikaj-Mértu-
rit, t& Krasniqes, t& Gashit e Bytycit,
té Tropojés, té Hasit, t¢ Rugovés, né
té folmen e Lugut té Drinit t& Bardhé,
té Zhurit té Prizrenit, té Drenicés, té
Shalés sé Bajgorés, té Gollakut, té Feri-
zajt, té Gijilanit, té Kaganikut etj.

Pérgjithésisht, né t& folmen e skaj-
shme té etnisé: té Preshevés, t& Buja-
novcit, t& Ulqinit, t& Llapit e Gollakut
si dhe né té folmet lindore t& gegér-
ishtes gendrore (ve¢cmas ato té Maqe-
donis€) hundorésia e zanoreve éshté
defonologjizuar, pérkatésisht aty mé
nuk mund té gjejmé cifte minimale
fjalésh me kundérvénie zanore gojore
me zanoren hundore pérkatése.

Nga leximi i punimeve pérshkruese

té té folmeve gege, lidhur me hundo-
résiné e zanoreve nuk mund té pérfto-
het pasqyré e qarté: né disa pérshkrime
dialektore fitohet ideja se hundorésia e
zanoreve ka vleré fonologjike, ndérsa
né disa punime té tjera nuk jané sjellé
déshmi té mjaftueshme pér ta po-
huar ose pér ta mohuar até. Gjaté pu-
nés soné né té ardhmen nuk duhet t&
kénagemi vetém me konstatimin se
“né njé té folme gege dégjohen apo
nuk dégjohen zanore hundore”, kur
dihet se hundorésia fonetike e zanor-
eve éshté vecori e pérgjithshme e di-
alektit Verior, por duhet analizuar vlera
fonologjike e tyre, duhet pércaktuar in-
ventari vokal me: a) seriné e zanoreve
gojore té shkurtra, b) seriné e zanoreve
té gjata, dhe c) seriné e zanoreve hun-
dore. Gjithsesi, mendojmé se ¢éshtja e
shtrirjes sé hundorésisé sé zanoreve,
e pércaktimit té inventarit té kétyre
fonemave népér té folme té veganta, e
intensitetit té saj, e vlerés fonologjike
té hundorésisé si dhe shumé dukuri té
tjera duhet rishqyrtuar.

Pér gjendjen e sotme té studimeve
dialektore né pérgjithési mund té thu-
het se shkalla e hundorésisé sé zanore-
ve bashképérkon me shtrirjen gjeo-
grafike t& tyre: sa mé né veri gé jané,
hundorésia éshté aq mé e madhe dhe
anasjelltas. Késhtu, né té folmet e nén-
dialektit verior t& gegérishtes kemi njé
hundorési me intensitet té larté, ndérsa
né néndialektin e gegérishtes jugore
kemi njé shkallé mé té ulét hundorésie.
Zaten, po té duam té krahasojmé té fol-

met e Kosovés me té folmet shgipe té
Magedonisé, sipas njé shkallézimi hun-
dorésie, duke filluar nga njé shkallé mé
e larté e pérfunduar me njé shkalle mé
té ulét, aférsisht do té kishim edhe njé
zbritje gjeografike veri - jug: t& folmet
e Kosovés, té¢ Preshevés e Bujanovcit,
té folmet e Kumanovés, t& Shkupit,
te Tetovés, té Gostivarit, té¢ Kércovés,
té Dibrés dhe té Strugés. Né kéto dy
té folmet e fundit pothuajse nuk dég-
jojmé fare zanore me timbér hundor.
Por, ashtu si pér gjatésiné e zanoreve,
edhe pér shkallén e hundorésisé fjalén
e fundit mund ta thoté vetém analiza
laboratorike, ndérsa vlera e tyre fo-
nologjike duhet provuar me metodén e
zévendésimit (komutacionit).

Té folmet gege né c¢éshtjen e hun-
dorésisé sé zanoreve gjenden né njé
fazé kalimtare. Te té gjitha ka prirje
pér defonologjizimin e hundorésisé
sé zanoreve. Nga punimet dialektore
gé na kané réné né doré, kemi fituar
pérshtypjen se té folmet e néndialektit
jugor té gegérishtes po shkojné drejt
chundorézimit dhe né kété proces
prijné té folmet shqipe té Maqgedo-
nisé, ku hundorésia e zanoreve éshté
defonologjizuar, ndérsa gjatésia e ti-
pit fonologjik ende ruhet (sidomos
né saje té mosshqiptimit té [é]-sé fun-
dore). Né néndialektin verior té gegér-
ishtes aty-kétu (por jo gjithkund) vlera
fonologjike e hundorésisé sé zanoreve
ende ruhet.

4. Pérfundime

Nga monografité dhe punimet dia-
lektore pér té folmet e gegérishtes
qé i kemi konsultuar gjykojmé se
hundorésia e zanoreve né té folmet
e gegérishtes éshté pérzierje e siste-
mit té vjetér té trashéguar me zanore
hundore gé jané fonema mé vete, me
tipin e ri t& hundorésisé jofonologjike.
Edhe brendapérbrenda gegérishtes da-
llimi fonologjik i zanoreve gojore me
zanoret hundore nuk éshté dukuri e
pérgjithshme, sepse népér té folme ka
larmi. Ajo ka filluar t& lékundet dhe
gjithnjé e mé pak mund té gjenden
cifte minimale fjalésh, te té cilat njé za-
nore gojore i kundérvihet njé zanoreje
hundore.

Né ndérgjegjen e folésve nuk éshté
gjithnjé e qarté vlera e hundorésisé.
Kjo tregon se gegérishtja né céshtjen
e hundorésisé sé zanoreve gjendet né
njé fazé kalimtare: pjesa mé e madhe e
té folmeve té néndialektit verior gegé
e ruan tipin fonologjik té hundorésiseé,
ndérsa njé numér i madh i t& folmeve
té néndialektit t& gegérishtes jugore,
prijné té folmet shqipe t¢ Maqedonisé,
kané evoluar né tipin fonetik t& hun-
dorésisé. Edhe atje ku ruhet kundérve-
nia fonologjike e mungesés kundruall
pranisé sé hundorésisé sé zanoreve né
sajé té tradités, vlera fonologjike po
zbehet. Né mjaft krahina t& Geggrisé
dallimi zanore gojore ~ zanore hun-
dore éshté rrafshuar. Fjalét jané kthyer
né homofone, duke ia 1éné kontekstit
diferencimin e kuptimit.

Pa mohuar rezultatet e arritura deri
mé tani né dialektologjiné shqiptare,
mendojmé se né t&¢ ardhmen duhet té
shtrohen detyra té tjera mé t& médha.
Realizimi i tyre kérkon njé zgjerim,
thellim, ngritje t&¢ métejme t& punés
kérkimore, zhvillimin e njé veprim-
tarie t& programuar miré si dhe bash-
kérendimin sa mé t&é miré té punés sé
specialistéve.

Résumé

Enviable results have been achieved
in the dialectology of Albanian lan-
guage. Almost all the Albanian speech-
es have been analyzed and general pro-
ceedings have been composed. Many
university texts, of a peat value have
been published. A great considerable
number of dialectal monographers
have been compiled until now. Each of
them, considering the circumstances
in which has been written, is of a great
importance.

For instance, it is stated that al-
most each of the geg dialect has nasal
vowels without defining if the nasal-
ization is a phonetic or phonological
feature.

Therefore, from the dialectal analy-
sis made up to now it is difficult to
create a complete mosaic of the vocal
system of the dialect since for many
speeches there is an absence of the
data for the phonological value off
the length and the nasalization of the
vowels.

It is generally accepted that the pho-
nological difference with in the geg
dialect between the mouthed vowels
and is a variety in the speeches.

The value of nasalization is not
always explicit in the speaker’s con-
science. This shows that this dialect
is in transitory period the major past
of the speeches of the northen sub-
dialected preserves the phonological
type of nasalization whereas a great
number of the speeches of the south-
ern sub dialects ( especially those of
the eastern dialects. Macedonian also
are leading here have evolved the
phonetic feature of nasalization .

The phonological velour is becom-
ing wan ewer in the places where the
phonological discernment of absence
against the presence of the nasaliza-
tion owing to the tradition, is being
present.

In many provinces/regions of the
dialect the difference mouthed vow-
el-nasal vowel has been diminished.
Words have converted into homo-
phones, leaving the differentiation of
the meaning in the context.

The
achievements of the Albanian dialec-

theoretical and practical
tology, of the Albanian linguistics and
of the linguistics in general should be
applied in the dialectal analysis.

Key words: phoneme, vowel, na-

salization, length, contrast, phonology,
dephonlogy.

